သတင်းထုတ်ပြန်ချက်							၂၀၂၆ ခုနှစ်၊ ဇူလိုင်လ ၈ ရက်
အပြည်ပြည်ဆိုင်ရာ ဆေးဝါးများကို သင့်လျော်စွာ အသုံးပြုရေးနေ့
ရည်ရွယ်ချက်ဖြင့် ဆေးညွှန်းပေးပါ။ သတိနှင့်အသုံးပြုပါ။ ကောင်းမွန်သော အနာဂတ်အတွက် ဉာဏ်ရှိစွာ ရွေးချယ်ပါ။
အပြည်ပြည်ဆိုင်ရာဆေးဝါးအသုံးပြုမှုတိုးတက်ကောင်းမွန်စေရေးအသင်းသည် [သင့်အဖွဲ့အစည်းနာမည်ကို ထည့်ရန်] နှင့် ပူးပေါင်း၍ “အပြည်ပြည်ဆိုင်ရာဆေးဝါးများ သင့်လျှော်စွာ အသုံးပြုရေးနေ့” ကို ၂၀၂၆ ဇူလိုင်လ ၈ရက်တွင် ကျင်းပမည်ဖြစ်ကြောင်း ကြေညာအပ်ပါသည်။
ဤနေ့သည် ကမ္ဘာတစ်ဝန်းရှိ လူများအကြား ဆေးဝါးများကို သင့်လျော်မှန်ကန်စွာ အသုံးပြုရေးကို ဂုဏ်ပြုမြှင့်တင်ရန် ရည်ရွယ်သော ကမ္ဘာလုံးဆိုင်ရာ လှုပ်ရှားမှုတစ်ခု ဖြစ်ပါသည်။ ဆေးဝါးများကို သင့်လျှော်စွာ အသုံးပြုခြင်းသည် ပိုမိုကောင်းမွန်သော ကျန်းမာရေးရလဒ်များကို ရရှိစေသည်ဟု ဆိုသော ယုံကြည်ချက်အပေါ် အခြေခံထားပါသည်။ သင်သည် ဆေးညွှန်းပေးသူဖြစ်စေ၊ ဆေးအသုံးပြုသူဖြစ်စေ၊ သင့်၏ ရွေးချယ်မှုများသည် အရေးပါပါသည်။ ဉာဏ်ရှိသော ရွေးချယ်မှုများသည် ကျန်းမာသော အနာဂတ်ကို ဖြစ်ပေါ်စေပါသည်။
ဆေးဝါးများကို သင့်လျော်စွာအသုံးပြုခြင်းဆိုတာ ဘာလဲ?
ဆေးဝါးများကို သင့်လျော်စွာ အသုံးပြုခြင်း ဆိုသည်မှာ လူနာများသည် ၎င်းတို့၏ ကျန်းမာရေးလိုအပ်ချက်နှင့် ကိုက်ညီသော ဆေးဝါးများကို၊ ၎င်းတို့အတွက် သင့်တော်သော ပမာဏဖြင့်၊ လုံလောက်သော ကာလအတွင်း၊ ၎င်းတို့နှင့် လူမှုအသိုင်းအဝိုင်းအတွက် အနည်းဆုံးကုန်ကျစရိတ်ဖြင့် ရရှိအသုံးပြုနိုင်ခြင်းကို ဆိုလိုပါသည်။
(ကမ္ဘာ့ကျန်းမာရေးအဖွဲ့အစည်း-WHO)
ဘာကြောင့် အရေးကြီးတာလဲ
ဆေးဝါးများကို မသင့်လျော်စွာ/မမှန်မကန် အသုံးပြုခြင်းသည် တစ်ကမ္ဘာလုံးဆိုင်ရာ အဓိကပြဿနာတစ်ခု ဖြစ်ပါသည်။ ကမ္ဘာတစ်ဝန်းတွင် ဆေးဝါးများ၏ တစ်ဝက်ကျော်သည် မသင့်လျော်စွာ ဆေးညွှန်းပေးခြင်း၊ ဖြန့်ဝေခြင်း သို့မဟုတ် ရောင်းချခြင်း ခံနေရပြီး၊ လူနာတစ်ဝက်ခန့်သည်လည်း ဆေးဝါးများကို မှန်မှန်ကန်ကန်သုံးစွဲခြင်း မရှိကြောင်း ခန့်မှန်းထားပါသည်။
ဆေးဝါးများကို အလွန်အကျွံအသုံးပြုခြင်း၊ မလုံလောက်စွာ အသုံးပြုခြင်း သို့မဟုတ် မှားယွင်းစွာ အသုံးပြုခြင်းတို့သည် အဖိုးတန် ကျန်းမာရေးအရင်းအမြစ်များကို အလဟဿဖြစ်စေပြီး ကြီးမားသော ကျန်းမာရေးပြဿနာများကို ဖြစ်ပေါ်စေပါသည်။
ဥပမာ —
· ဆေးအလွန်အကျွံပေးသောကြောင့် လူနာတွင် ဘေးထွက်ဆိုးကျိုးများ ဖြစ်လာခြင်း 
· ပိုးသတ်ဆေးများ (antimicrobials) ကို မှန်ကန်စွာ အသုံးမပြုသောကြောင့် ဆေးယဉ်ပါးမှု (antimicrobial resistance) ဖြစ်ပေါ်လာခြင်း 
· သောက်ဆေးထက် ထိုးဆေးအပေါ် အလွန်ကျွံ မှီခိုအားထားခြင်း 
· ဆေးကုသမှုလမ်းညွှန်ချက်များနှင့် မကိုက်ညီသော ဆေးညွှန်းများပေးခြင်း 
· ဆေးညွှန်းလိုအပ်သော ဆေးများကို အညွှန်းမပါဘဲကိုယ်တိုင်ဝယ်ယူသုံးစွဲခြင်း 
· ဆေးသောက်ရန် သတ်မှတ်ထားသော အချိန်နှင့် ပမာဏကို မလိုက်နာခြင်း
သင် ဘာလုပ်နိုင်လဲ?
ကျွန်ုပ်တို့အားလုံးတွင် ဆေးဝါးများကို မှန်ကန်စွာ အသုံးပြုရန် တာဝန်ရှိပါသည်။
• သင်သောက်သုံးနေသောဆေးဝါးများအကြောင်းကို သိရှိနားလည်ရန် ကျန်းမာရေးဝန်ထမ်းများနှင့် ဆွေးနွေးတိုင်ပင်သင့်ပါသည်။ 
• ကျန်းမာရေးဝန်ထမ်းများအနေနှင့် လူနာများ၏ မေးခွန်းများကိုလက်ခံဖြေကြားသင့်ပြီး၊ နောက်ဆုံးပေါ် ကုသမှုလမ်းညွှန်ချက်များ (guidelines)ကို သိရှိထားကာ လူနာလိုအပ်ချက်နှင့် ကိုက်ညီသော ဆေးညွှန်းရွေးချယ်မှုများ ပြုလုပ်သင့်ပါသည်။
• အစိုးရသည်လည်း သင့်လျှော်သောဆေးဝါးအသုံးချမှုအစီအစဉ်များကို ကျန်းမာရေးစနစ်အတွက် ထောက်ပံ့ရန် လိုအပ်ပါသည်၊ အဘယ်ကြောင့်ဆိုသော် ထိုအစီအစဉ်များသည် ကုန်ကျစရိတ်ကို လျှော့ချနိုင်ပြီး လူနာထိခိုက်မှုကိုလည်း လျော့နည်းစေကြောင်း သက်သေပြထားပြီးဖြစ်ပါသည်။
ဘာတွေ ကျင်းပမလဲ?
၂၀၂၆ ခုနှစ် ဇူလိုင်လ ၈ ရက်နေ့တွင် [သင့်အဖွဲ့အစည်း သို့မဟုတ် နိုင်ငံအမည်] တွင် အောက်ပါ လှုပ်ရှားမှုများကို စီစဉ်ကျင်းပသွားမည် ဖြစ်ပါသည် —
[လှုပ်ရှားမှုများကို ဤနေရာတွင် ထည့်ပါ]
အသေးစိတ် အချက်အလက်များအတွက် ဆက်သွယ်ရန် —
[သင့်ဒေသဆိုင်ရာ ဆက်သွယ်ရန် တာဝန်ခံအမည်နှင့် ဆက်သွယ်ရန်အချက်အလက်များ]

